
JAVNI POZIV ZA ISKAZIVANJE INTERESA ZA ORGANIZACIJU 

KONCERATA U SARAJEVU U 2027. GODINI 

Predmet poziva 

Turistička zajednica Kantona Sarajevo upućuje Javni poziv svim zainteresiranim pravnim 

licima, registrovanim za pružanje usluga organizacije muzičkih događaja, da dostave iskaz 

interesa, odnosno preliminarne programske i finansijske prijedloge za koncerte domaćih i 

stranih izvođača i bendova koji bi se mogli realizirati u Sarajevu tokom 2027. godine. Cilj 

Poziva je istraživanje tržišta, sagledavanje raspoloživih programskih mogućnosti i okvirnih 

troškova te planiranje koncertnih događaja i potrebnih finansijskih sredstava. 

 

Poziv obuhvata i prijedloge za organizaciju novogodišnjih koncerata koji bi se realizirali u 

periodu pred Novu godinu i nakon Nove godine. 

 

Uslovi i zahtjevi 

Pravna lica koja iskažu interes dužna su dostaviti preliminarni programski i finansijski prijedlog 

koji uključuje sljedeće elemente: 

➢ imena predloženih izvođača ili bendova (renomirani i etablirani domaći i/ili strani 

izvođači); 

➢ okvirne honorare za svakog predloženog izvođača ili bend, iskazane pojedinačno; 

➢ okvirni troškovnik kompletne tehničke i produkcijske realizacije događaja (ozvučenje, 

rasvjeta, bina, tehničko osoblje i dr.), s odvojeno prikazanim troškovima honorara i 

troškovima tehničke i produkcijske realizacije te jasno naznačenim poreznim 

tretmanom iskazanih iznosa; 

➢ dokaz o ekskluzivnom zastupanju predloženog izvođača ili benda za ponuđeni događaj 

(ugovor, pismo o namjeri, potvrda menadžmenta izvođača ili benda ili druga relevantna 

dokumentacija iz koje jasno proizlazi pravo ekskluzivnog zastupanja). 

 

Prijedlozi koji se odnose na novogodišnje koncerte moraju obuhvatiti tri koncertne večeri 

u periodu pred Novu godinu i nakon Nove godine, i to 30.12.2027. godine, te 01.01. i 

02.01.2028. godine, uz jasno naznačen program i okvirne troškove za svaku večer. 

Parcijalni prijedlozi za pojedinačne večeri neće biti razmatrani. 

 

Dodatne napomene 

Ovaj Poziv provodi se isključivo u svrhu istraživanja tržišta i planiranja programskih 

aktivnosti i finansijskih sredstava. Dostavljanje iskaza interesa ne podrazumijeva izbor 

organizatora niti stvara obavezu Turističke zajednice Kantona Sarajevo da pokrene 

postupak nabavke, zaključi ugovor ili realizira predloženi događaj. 

 

Prikupljene informacije mogu poslužiti kao osnova za planiranje i eventualno pokretanje 

odgovarajućih postupaka javne nabavke, u skladu s važećim propisima i raspoloživim 

finansijskim sredstvima. 

 



Način i rok za dostavu iskaza interesa 

Preliminarne programske i finansijske prijedloge, sa traženom dokumentacijom, potrebno je 

dostaviti najkasnije do 09.11.2026. godine do 16:00 sati, putem e-maila na adresu: 

info@visitsarajevo.ba, sa naznakom: 

„ISKAZ INTERESA – ORGANIZACIJA KONCERATA U SARAJEVU  

U 2027. GODINI“ 

 

Za dodatne informacije i pojašnjenja moguće je obratiti se putem e-maila: 

info@visitsarajevo.ba ili na kontakt telefon: 033/252-000. 

 

 

Broj: 1815/26                                                                              Predsjednik 

Sarajevo, 09.10.2026. godine                                         Turističke zajednice Kantona Sarajevo 

 

                                                                                                 Dr. sci. Haris Fazlagić, s.r. 

